
------------------------------------------------------------------------------------------------------------- 
 

Ղեկավարվելով «Կառավարության կառուցվածքի և գործունեության մասին» 

Հայաստանի Հանրապետության օրենքի 7-րդ հոդվածի 16.1-ին մասով, ինչպես նաև 

1950 թվականի նոյեմբերի 4-ի «Մարդու իրավունքների և հիմնարար ազատություն-

ների պաշտպանության մասին» կոնվենցիայի 21-րդ և 22-րդ հոդվածներով` Մարդու 

իրավունքների եվրոպական դատարանի դատավորի պաշտոնում Հայաստանի 

Հանրապետության կողմից առաջադրվող թեկնածուների ընտրությունը, ինչպես նաև 

Եվրոպայի խորհրդի խորհրդարանական վեհաժողովի 2009 թվականի հունվարի 27-ի 

«Մարդու իրավունքների եվրոպական դատարանի դատավորի թեկնածուների 

առաջադրման և դատավորների ընտրության մասին» թիվ 1646(2009) բանաձևի և 

Եվրոպայի խորհրդի նախարարների կոմիտեի 2012 թվականի մարտի 29-ի «Մարդու 



իրավունքների եվրոպական դատարանի դատավորի պաշտոնի համար թեկնա-

ծուների ընտրության մասին» թիվ CM(2012)40 ուղեցույցի դրույթների կիրառումն 

ապահովելու նպատակով՝ 

1. Ստեղծել Մարդու իրավունքների եվրոպական դատարանի դատավորի 

պաշտոնում Հայաստանի Հանրապետության կողմից առաջադրվող թեկնածուների 

ընտրության հանձնաժողով և հաստատել դրա կազմը` համաձայն N 1 հավելվածի: 

2. Հաստատել Մարդու իրավունքների եվրոպական դատարանի 

դատավորի պաշտոնում Հայաստանի Հանրապետության կողմից առաջադրվող 

թեկնածուների ընտրության հանձնաժողովի աշխատակարգը` համաձայն N 2 

հավելվածի: 

3. Հաստատել գնահատման թերթիկը (միասնական և անհատական)՝ 

համաձայն N 3 հավելվածի: 

4. Սույն որոշումն ուժի մեջ է մտնում ստորագրման հաջորդող օրվանից: 

